
GOUVÈNÈ CUOMO ANONSE KE SEISENBACHER RAIL INTERIORS INC. PRAL 

ETABLI KATYE JENERAL LI NAN ROCHESTER 
 

Pwojè sa-a pral mete plis pase 50 nouvo djòb manifakti nan zòn la 
 

Pwojè-a vin soutni “Fingers Lakes Forward” – Inisyativ Revitalizasyon Rejyon Nò 
Eta a ki deja gen anpil siksè, pou Devlope Ekonomi an epi Kreye Nouvo Opòtinite 

Jodi-a, Gouvènè Andrew M. Cuomo te anonse ke Seisenbacher Rail Interiors Inc., yon 
manifakti ki fè andedan machin tren epi ki se yon gwo founisè nan zafè sa-a an Eròp, 
ap vin sou mache ameriken an epi chwazi Rochester pou li tabli katye jeneral 
operasyon manifakti li. Konpayi sa-a ki tabli an Otrich, se yon fanmi ki jere-l, ap envesti 
preske 1.7 milyon dola nan ekipman ak byen sou ri Humboldt e pral kreye 59 djòb sou 
yon peryòd senk an. Ak nouvo katye jeneral li nan Rochester, Seisenbacher pral travay 
ak founisè lokal yo pou fabrikasyon fèy metal ak matyè premyè. Li pral soutni ekonomi 
lokal la nan yon fason endirèk; epi li pral mennen konesans nan zafè konsepsyon, jeni, 
manifakti ak asanblay nan Etazini. 
 
Gouvènè Cuomo te deklare: “Desizyon Seisenbacher Rail Interiors pran pou li konstwi 
premye izin manifakti li nan Rochester se yon desizyon k’ap bon e pou konpayi-an e 
pou zòn lan. Nan travay ansanm ak founisè lokal yo, Seisenbacker ap kontinye ajoute 
sou bèl istwa tren nan rejyon nò New York lan, epi soutni angajman nou te pran pou 
nou amelyore klima komèsyal la nan Finger Lakes, epi pou fè zòn lan vanse.” 
 
Seisenbacher se yon gwo founisè nan zafè machin tren an Eròp; li founi sistèm plafon, 
panno, baro, bifèt ak lòt bagay bay pi gwo manifakti machin tren nan mond lan, tankou 
Siemens, Bombardier, Stadler ak Pesa. Seisenbacher rive livre pwojè tren lejè ak 
tramwe nan pi gwo vil an Eròp, tramwe rejyonal san pwoblèm; epitou resaman, li 
genyen yon kontra pou meble premye tren rapid peyi Laswis. 
Chak ane, konpayi-a grandi pou valè de chif, se sa ki pèmèt moun k’ap jere li yo fè 
strateji pou etabli li sou mache mondyal la; epi, depi fen 2015, ekip k’ap jere li an ap 
konsantre sou dekouvri mache ameriken an epi evalye opòtinite li yo. Ak aktivite 
manifakti ak asanblay k’ap kòmanse fen ane sa-a, premye prodwi Seisenbacher yo 
sipoze pare vè desanm 2016, epi pwosesis manifakti-a pral menm jan ak pi gwo standa 
manifakti tren an Eròp yo e se ak pwosesis teknolojik ki pi resan yo pral sèvi. 
 
PDG ak Komisyonè Empire State Development lan Howard Zemsky te deklare: 
“Nan kad patenarya li genyen ak manifakti machin tren nan zòn lan, Seisenbacher pral 
kapab ofri pwodwi ak solisyon tout kote nan peyi-a ki pral sipòte kwasans baz manifakti 



pati nò eta Nouyòk.” 
 
Seisenbacher Rail Interiors Inc. PDG Paul Edelsegger te deklare: “Nou konsidere 
yon pakèt kote pou premye operasyon nou nan Etazini epi nou deside chwazi 
Rochester akòz kalite travayè li yo, fòs konesans li nan manifakti epi konsantrasyon 
founisè lokal yo ki pral ede nou bay yon bon pwodwi. M’ap di Gouvènè Cuomo ak patnè 
devlòpman lokal yo, isit nan Rochester, mèsi pou èd yo nan reyalizasyon pwojè sa-a.” 
 
Majistra Rochester Lovely Warren te deklare: “Sa se yon lòt konpayi ankò ki deside 
vin Rochester, ki rekonèt ke se yon bon kote pou moun viv epi fè biznis. Travay se motè 
ki kondwi devlòpman ekonomik ak katye k’ap bouje yo, e 59 djòb Seisenbacher Rail 
kreye yo se yon gwo kontribisyon pou kominote nou an. Mwen fyè pou mwen mete ak 
patnè mwen yo nan gouvènman-an pou akeyi yo nan vil nou an.” 
 
Empire State Development, ajans devlopman ekonomik eta a, pral bay Empire State 
Development jiska 600,000 dola nan kap pwogram kredi taks Excelsior Jobs paske li 
pran angajman kreye djò. Patenarya ant Seisenbacher ak manifakti machin tren lokal yo 
pral jwenn sipò nan etabli yon sikisal ameriken ki pral kouvri tout chèn pwodiksyon an, 
soti nan konsepsyon ak jeni rive sou pwodiksyon, asanblay ak lojistik pou solisyon sou 
andedan yo. Vil Rochester sipoze bay Seisenbacher yon finansman 150,000 dola nan 
yon reyinyon k’ap fèt debi septanm. 
 
Mark S. Lynch, PDG New York State Energy and Gas ak Rochester Gas and 
Electric te deklare: “Desizyon Seisenbacher pran pou vin tabli Rochester se yon gwo 
viktwa pou kominote-a ak eta-a. Patenarya nan kad devlòpman ekonomik ant 
Rochester Gas and Electric ak ajans lokal ak eta-a ede reyalize pwojè sa-a. Konpayi 
nou yo ap ede kominote yo atire biznis ak travay depi plizyè lanne, e nou pran 
angajman pou asiste Seisenbacher ak finansman pou devlòpman ekonomik ki soti nan 
men Rochester Gas and Electric. N’ap di Seisenbacher mèsi dèske li mennen bizinis li 
nan vil Rochester, e n’ap akeyi li nan kominote nou an.” 
 
PDG Greater Rochester Enterprise Mark S. Peterson te deklare: “Mwen kontan 
dèske Seisenbacher chwazi Rochester, NY kòm sit kote l’ap tabli operasyon li nan peyi 
Etazini. Rejyon nou an gen konesan avanse nan zafè manifakti ak tout yon chèn 
pwodiksyon solid nan manifakti tren ki fè ke Rochester se pi bon kote pou konpayi li an.” 
 
Ofisyèl Konte Monroe Cheryl Dinolfo te deklare: “Katye jeneral a letranje, 
Seisenbacher Rail te ka tabli nenpòt ki lòt kote sou latè, men yo chwazi vin isit la nan 
Konte Monroe. Nou fyè pou nou akeyi 4èm jenerasyon biznis sa-a ki gen yon rezo 
mondyal ki enpòtan e m’ap tann siksè yo nan kominote nou an.” 
 
Senatè Rich Funke te deklare: “Nou fyè pou nou akeyi Seisenbacher Rail lakay li nan 
55èm Distri ak tout djòb ak envestisman yap mennen avèk yo. Lè yon konpayi etranje 
chwazi kominote nou an pou fè bizinis sou tout lòt kote nan mond lan, sa demontre fòs 
travayè ak ekonomi nou an. Mwen di Seisenbacher mèsi pou angajman yo; mwen di 
patnè lokal nou yo ak eta yo mèsi dèske yo ede mennen envestisman enpòtan sa-a.” 



 
Manb Asanble Eta-a Harry Bronson te deklare: “Soti nan kapasite nou nan zafè 
manifakti rive sou travayè kalifye nou genyen, desizyon Seisenbacher Rail Interiors 
pran pou chwazi Rochester kòm baz operasyon li nan peyi Etazini demontre ankò yon 
fwa ke zòn sa-a gen anpil pou ofri bay nenpòt ki konpayi ki vle grandi operasyon li. 
Mwen di yo byenvini e mwen di yo mèsi dèske yap kontribye nan avni ekonomik 
Rochester.” 
 
Akselerasyon pwogram Finger Lakes Forward la 
 
Anons jodi-a vin konplete pwogram “Finger Lakes Forward”, ki se plan konpreyansif 
rejyon an pou jenere kwasans ekonomik djanm ansanm ak devlòpman kominote a. Eta-
a te envesti deja plis pase 3.4 milya dola nan rejyon an depi lane 2012 pou reyalize 
travay preparatwa pou plan - nan envesti nan endistri kle yo ki enkli fotonik, agrikilti ak 
pwodiksyon manje, ansanm ak manifakti avanse. Jounen jodi a, chomaj la desann pi ba 
nivo pase jan l te ye depi anvan Gwo Resesyon nan; taks sou revni pèsonèl ak 
antrepriz yo bese; epi biznis yo ap chwazi zòn tankou Rochester, Batavia ak 
Canandaigua kòm destinasyon pou devlope ak envesti. 
 
Kounye a, rejyon an ap akselere ak pwogram “Finger Lakes Forward” la ak yon 
envestisman 500 milyon dola Leta atravè Inisyativ Revitalizasyon Rejyon Nò Eta a, ke 
Gouvènè Cuomo te anonse an Desanm 2015 lan. Envestisman 500 milyon dola Leta a 
pral ankouraje biznis prive yo pou yo envesti plis pase 2.5 milya dola – epi plan rejyon 
an, jan li soumèt la, gen pwojè pou bay plis pase 8,200 nouvo djòb. Gen plis 
enfòmasyon ki disponib isit la. 

